
ACTA  2021/09  DA  SESIÓN  ORDINARIA  DO  PLENO  DO
CONCELLO DE OROSO DO  27/05/2021.

No salón de plenos da casa do Concello de Oroso cando son as 09:30 horas
do día indicado comparecen:

1 Luís Rey Villaverde (PSdeG-PSOE).
2 Vanesa Boo Martínez (PSdeG-PSOE).
3 Antonio Leira Piñeiro (PSdeG-PSOE)
4 Javier Grela Mosquera (PSdeG-PSOE)
5 Beatriz Rodeiro Fernández (PSdeG-PSOE)
6 José Calvo Rey (PSdeG-PSOE).
7 Alexander Doval Expósito (PP)
8 Lidia López Gándaras (PP)
9 Silvia Suárez García (PP).
10 José Carlos Mosquera Boo (PP).
11 José Manuel Mirás Pulleiro (OR)
12 María Teresa Cendal Iglesias (OR)
13 Isabel Fernández Gallego (BNG).

Actúa como secretario o Secretario do Concello D. Federico Suárez Cancelo,
asiste igualmente o interventor da Corporación D. Félix Carrasco del Pozo.
Preside a sesión o Alcalde D. Luís Rey Villaverde. 

Constitúese  o  Pleno  da  Excma.  Corporación  en  sesión  ORDINARIA
conforme á convocatoria e segundo a seguinte ORDE DO DÍA

I PARTE RESOLUTORIA

1.- Aprobación de actas do Pleno do Concello.

1.1.-Acta da sesión ordinaria do 25/03/2021. Acta 05/2021.
1.2.-Acta da sesión extraordinaria do 23/04/2021. Acta 06/2021.
1.3.-Acta da sesión extraordinaria do 10/05/2021. Acta 07/2021.

II PARTE DE CONTROL

2.- Toma de coñecemento das resolucións da Alcaldía ditadas que van desde
a nº 344/2021 do 18/03/2021 ata o 645/2021 do 20/05/2021.

3.-  Toma  de  coñecemento  dos  reparos  de  legalidade  emitidos  pola
Intervención Municipal entre o 18/03/2021 ata o 20/05/2021.

4.-Dación de conta do informe de Tesourería do estado de tramitación das
facturas  recibidas  correspondente  ao  1º  trimestre  do  2021.  (EXP.
2021/X999/000231).

5.-Mocións dos Grupos municipais.

6.- Rogos e preguntas.

O Sr. Alcalde da por aberta a sesión pasándose a continuación a tratar os
diferentes asuntos da orde do día:

1.- Aprobación de actas do Pleno do Concello.

1.1.-Acta da sesión ordinaria do 25/03/2021. Acta 05/2021.

Logo de ver a minuta da acta de Pleno nº 05/2021 da sesión ordinaria do
25/03/2021 que foi remitida aos concelleiros xunto coa convocatoria  deste
Pleno o Sr. Alcalde pregunta aos membros da corporación si algún ten que
facer algún tipo de observación.

D. José Manuel Mirás Puelleiro (OR) afirma que o seu grupo vai a votar en
contra da acta xa que non recolle un comentario que se dixo. 

Non  existindo  mais  intervencións  o  Sr.  Alcalde  somete  a  votación  a
aprobación da acta e o Pleno por:

Votos a favor: once ( 6 do PSdeG-PSOE; 4 do PP e 1 do BNG).
Votos en contra: dous ( 2 de OR).
Abstencións:  ningunha  (  0  votos  )  apróbase  a  acta  nº  05/2021  da  sesión
ordinaria do Pleno do 25/03/2021 e a súa incorporación ao libro de actas de
conformidade co previsto no Regulamento de Organización Funcionamento e
Réxime Xurídico das Entidades Locais. 

1.2.-Acta da sesión extraordinaria do 23/04/2021. Acta 06/2021.

Logo de ver a minuta da acta de Pleno nº 06/2021 da sesión ordinaria do
23/04/2021 que foi remitida aos concelleiros xunto coa convocatoria  deste
Pleno o Sr. Alcalde pregunta aos membros da corporación si algún ten que
facer algún tipo de observación.

Non se producen intervencións.

O Sr. Alcalde somete a votación a aprobación da acta e o Pleno por:

Votos a favor: trece ( 6 do PSdeG-PSOE; 4 do PP; 2 de OR e 1 do BNG).
Votos en contra: ningún ( 0 votos )
Abstencións:  ningunha  (  0  votos  )  apróbase  a  acta  nº  06/2021  da  sesión
ordinaria do Pleno do 23/04/2021 e a súa incorporación ao libro de actas de
conformidade co previsto no Regulamento de Organización Funcionamento e
Réxime Xurídico das Entidades Locais. 

1.3.-Acta da sesión extraordinaria do 10/05/2021. Acta 07/2021.

Logo de ver a minuta da acta de Pleno nº 07/2021 da sesión ordinaria do
10/05/2021 que foi remitida aos concelleiros xunto coa convocatoria  deste
Pleno o Sr. Alcalde pregunta aos membros da corporación si algún ten que
facer algún tipo de observación.

Non se producen intervencións.

O Sr. Alcalde somete a votación a aprobación da acta e o Pleno por:

Votos a favor: trece ( 6 do PSdeG-PSOE; 4 do PP; 2 de OR e 1 do BNG).
Votos en contra: ningún ( 0 votos).
Abstencións:  ningunha  (  0  votos  )  apróbase  a  acta  nº  07/2021  da  sesión
ordinaria do Pleno do 10/05/2021 e a súa incorporación ao libro de actas de
conformidade co previsto no Regulamento de Organización Funcionamento e
Réxime Xurídico das Entidades Locais. 

II PARTE DE CONTROL

2.- Toma de coñecemento das resolucións da Alcaldía ditadas que van
desde a nº 344/2021 do 18/03/2021 ata o 645/2021 do 20/05/2021.

Dáse conta dos decretos ditados pola Alcaldía desde o 344/2021 do 18/03 ata
o 645/2012 do 20/05 dos que se lles deu relación aos concelleiros e estiveron
a disposición dos mesmos desde a convocatoria da sesión do Pleno

3.-  Toma  de  coñecemento  dos  reparos  de  legalidade  emitidos  pola
Intervención Municipal entre o 18/03/2021 ata o 20/05/2021.

Dáse  conta  dos  reparos  formulados  pola  intervención  municipal  entre  o
18/03/2021 e o 20/05/2021. 

Nº Data Asunto
1 25/03/2021 Exp.  2021/C004/000002.  Continuación  do

contrato de servizos de recollida e transporte
de residuos sólidos municipais do Concello de
Oroso durante 8 meses

4.-Dación de conta do informe de Tesourería do estado de tramitación
das facturas  recibidas correspondente  ao 1º  trimestre  do 2021.  (EXP.
2021/X999/000231).

Dáse conta ao pleno do informe de Tesourería do estado de tramitación das
facturas  recibidas  correspondente  ao  1º  trimestre  do  2021  (Exp.
2021/X999/000231). 

5.-Mocións dos Grupos municipais.

5.1.  Moción  presentada  polo  grupo  municipal  do  PP  de  Oroso  en
relación á conectividade no rural.

Primeiramente  o  Sr.  Alcalde  somete  a  debate  e  votación  a  urxencia  da
moción.
Non se producen intervencións.
O pleno por:

Votos a favor: trece ( 6 do PSdeG-PSOE; 4 do PP; 2 de OR e 1 do BNG). 
Votos en contra: ningún ( 0 votos ).
Abstencións: ningunha ( 0 votos ) aproba a urxencia da moción.

Seguidamente, logo de ver o contido da moción:

“A día de hoxe, e cada vez máis, a conectividade de forma similar as redes
de electricidade, de abastecemento de auga ou de transporte,  configúrase
como unha infraestrutura esencial no desenvolvemento da sociedade.
A importancia da necesidade de cobertura púxose de manifesto sobre todo
nos últimos meses debido á situación motivada pola pandemia da Covid-19,
que  evidenciou  a  importancia  desta  ferramenta  para  o  tele  traballo  de
milleiros de persoas, na educación, no acceso aos servizos públicos e incluso
como único medio de comunicación coas familias e amigos, entre outros.

Pero  ademais,  existen  numerosos  estudos  que  amosan  unha  correlación
positiva  entre  a  penetración  das  redes  de  alta  capacidade  nun  país  e  o
crecemento económico do mesmo.
A propia UE fixou como obxectivos estratéxicos de conectividade para 2025:
-  A  conectividade  de  alta  velocidade  para  todos  os  principais  motores
socioeconómicos.
- Unha cobertura 5G sen interrupcións nas zonas urbanas e grandes vías de
transporte terrestre.
- E un acceso á conectividade que ofreza polo menos 100 Mbps a todos os
fogares europeos.
Na mesma liña, o Goberno do Estado na axenda dixital  “España Digital
2025”  establece  como  obxectivo,  garantir  unha  conectividade  dixital
adecuada para o 100% da poboación, promovendo a desaparición da fenda
dixital entre as zonas rurais e as urbanas e establecendo como meta para o
ano 2025 o 100% da poboación con cobertura 100 Mbps.
A Xunta  de  Galicia,  co  obxectivo  de  configurar  un futuro dixital  para  a
cidadanía  galega  e  contribuír  ao  desenvolvemento  económico,  social  e
medioambiental  do noso  territorio,  fixou  como folla  de ruta  a Estratexia
Galicia Dixital 2030, asegurando así a integración e perfecta coordinación
co establecido pola UE e a España Digital 2025.
Neste senso, os concellos como administracións máis próximas aos cidadáns
atendemos a diario as peticións de acceso á cobertura de banda larga e á
cobertura de banda larga ultrarrápida que realizan as veciñas e veciños, así

como  as  empresas  das  zonas  con  falta  de  conectividade  ou  insuficiente
conectividade. Estas demandas non só as fan os nosos veciños e empresas,
senón tamén aqueles que desexan instalarse no noso concello. 
A necesidade destas peticións é evidente. Por poñer uns exemplos sinxelos:
como  podemos  nun  concello  ofrecer  administración  electrónica  ou
comunicarnos electronicamente cos administrados se estes non dispoñen de
internet?, por que lle negamos a un veciño que dispoña dunha casa rural
anunciar ou xestionar as reservas no seu negocio?
Por tanto a conectividade,  é  dicir,  o  acceso  a Internet  máis  rápida e  de
mellor  calidade  ten  unha  importancia  crecente,  non  só  para  a
competitividade empresarial,  a  innovación  e  a cohesión  territorial,  senón
tamén pola súa contribución á inclusión social, e en definitiva á mellora da
calidade de  vida dos veciños,  para evitar  o despoboamento e  mellorar o
desenvolvemento dos concellos.
Tendo en conta que as telecomunicacións son servizos de interese público,
estando garantido o dereito de todos os cidadáns ao acceso en condicións
adecuadas independentemente da dispersión poboacional, da orografía e o
relevo  do  territorio,  e  dado  que  os  concellos  ao  igual  que  o  resto  de
administracións  públicas  temos  a  obriga  de  velar  pola  igualdade  de
oportunidades  de  toda  a  cidadanía  e  toda  vez  que  detectamos  que  no
Concello de Oroso non existe despregamento de redes en moitos dos nosos
núcleos de poboación.
Por todo o exposto, o Grupo Municipal do Partido Popular solicitamos que
se adopte o seguinte ACORDO: 
1º Trasladar ao Ministerio de Asuntos Económicos e Transformación Dixital
a nula ou insuficiente conectividade nos núcleos de poboación do Concello
de Oroso.
2º Instar ao Ministerio de Asuntos Económicos e Transformación Dixital ara
que,  no  territorio  galego  e  no  marco  das  súas  competencias,  priorice  o
despregamento  de  banda  larga  nas  zonas  brancas  das  entidades  de
poboación menos poboadas, así como nas zonas que non están catalogadas
como “zonas brancas” na listaxe elaborada polo dito Ministerio pero que o
son de facto, así como dote tamén de cobertura ás zonas que non dispoñen
nin tan sequera de servizos básicos de telefonía móbil, como áreas de maior
risco  de  fenda  dixital,  e  teña  en  conta  as  achegas  dos  concellos  como
institucións máis próximas á realidade e mellor coñecedoras das necesidades
do seu territorio.
3º Instar ao Ministerio de Asuntos Económicos e Transformación Dixital,
para que no marco das súas competencias proceda, á maior brevidade, ao
despregamento de redes de banda ancha e telefonía móbil nos núcleos de
poboación do noso concello para asegurar así unha correcta provisión das
necesidades de comunicación propias, eliminar a fenda dixital e as barreiras
e desigualdades que xorden entre a poboación dependendo do seu lugar de
residencia.”

Ábrese unha quenda de intervencións.

Toma a palabra D. Alexander Doval Expósito (PP) quen afirma que é unha
moción que  que  se está  a  presentar  en  todos  os  Concellos  de  Galicia  en
relación á conectividade no rural, non so da banda ancha se non da telefonía
que é tan necesaria case que como a auga no mundo de hoxe en día, tanto
para  traballar,  como  para  comprar  ou  incluso  para  o  ocio  que  tamén  é
necesario. 
Pídese a mellora da conectividade de banda ancha e igualmente cobertura de
5G, que falar de 5G no noso Concello é unha panacea xa que existen lugares
que non teñen nin cobertura. 
Cremos que é algo moi necesario e mais desde a pandemia. 

Toma a palabra D. José Manuel Mirás Pulleiro (OR) quen afirma que non
teñen moito mais que engadir aparte de que están de acordo.

Intervén D. Antonio Leira Piñeiro (PSdeG-PSOE) quen cre que o seu grupo
está  de  acordo  en  gran  parte  da  moción,  mais  botan  en  falta  algunha
referencia  a  Amtega  que  está  desaparecida  neste  tema.  Considera  que
debemos diferenciar entre competencia e responsabilidade e así por exemplo
en  materia  de  ensino  aínda  que  a  competencia  é  da  Xunta  de  Galicia  o
concello  ten  responsabilidades,  e  sen  embargo  a  moción  esquecese  da
Amtega que é un organismo da Xunta de Galicia que algo tería que dicir. A
Xunta de Galicia sacou un plan de banda ancha e o anunciou a bombo e
platillo para diferentes  concellos:  Oleiros,  Cabanas,  Santa Comba etc...sen
embargo,  neste  caso  a  Amtega  desenténdese  completamente,  polo  que
poderíamos preguntarnos para que serve realmente a Amtega, que desapareza
e nos quedamos so co Ministerio que segundo a moción é o único que ten
competencias  nesta  materia.  Considera  que  aquí  debería  existir  unha
coordinación total entre todas as Administracións, incluso o Concello que é
ao primeiro que chama a xente. Afirma que el forma parte da Amtega e vai a
reunións  da  Amtega  e  se  realmente  ten  un  sentido  a  súa  existencia  é
precisamente  si  se  coordina  co  Ministerio  para  a  prestación  deste tipo de
servizos. O grupo de goberno está moi preocupado polo rural. En todo caso,
propoño que se engada á moción unha referencia á Amtega. 
Sinala, que en todo caso, no noso Concello non é mala a cobertura e hai moi
poucas zonas grises e esas zonas grises deben ter unha folla de ruta xa que
teñen  que  ter  un  plan  para  que  no  prazo  máximo de  3  anos  teñan  unha
cobertura  decente.  A execución  dese  plan lle  corresponde  precisamente  á
Amtega  e  aos  Concellos  estes  últimos  a  través  da  concesión  dos
correspondentes permisos. 

Toma  a  palabra  D.  Alexander  Doval  Expósito  (PP)  quen  afirma  que
considera  que  se  teñen  que  diferenciar  competencias  de  interese  ou
incumbencia,  a  competencia  nesta  materia  é  exclusiva  do  Ministerio,  a
Amtega  pode  facer  labores  de  coordinación  pero  os  fondos  os  ten  o
Ministerio, a Amtega nin o Retegal financian a banda ancha, se non que esa
financiación  lle  corresponde  ao  Ministerio.  En  canto  ao  tema  de  que  a
cobertura non é mala no Concello, ter internet de cable de toda a vida non é
ter unha boa calidade do servizo. Esta moción a presentamos o luns, tarde xa

que  deberiámola  presentar  antes  a  fin  de  que  estas  cousas  se  puideran
negociar cos restantes grupos, non ter o problema agora de ter que engadir
sobre a marcha un punto de requirir á Amtega que coordine axeitadamente os
fondos. O que queremos en todo caso é que os fondos da Unión Europea non
sexan un novo Plan E é que sexa  un verdadeiro revulsivo para a economía.

D.  José  Manuel  Mirás  Pulleiro  (OR)  sinala  que  este  tipo  de  mocións
deberiamos centrarnos nas necesidades de Oroso que as veces nos imos fora,
a Amtega é un organismo da Xunta de Galicia e se hai que pedir explicacións
do que fai a Amtega será no Parlamento de Galicia e non no Pleno de Oroso. 

D. Antonio Leira Piñeiro (PSdeG-PSOE) considera que a Amtega ten que ser
mais ambiciosa se non carecerá de sentido. A administracións ten que ser
mais  dinámica.  Nos  estamos  axudando  en  ámbitos  que  van  mais  aló  das
competencias  como  facemos  co  comercio  ou  coas  escolas.  O  que
propoñemos é que se inclúa á Amtega para requirirlle que faga igualmente
estes tres puntos que pon o acordo da moción. En canto á referencia ao Plan
E, oxalá viñeran  moitos  plan E,  foi  un plan que tivo lagoas pero  supuxo
moito para o noso Concello aínda que é certo que probablemente non todos
os concellos xestionaron axeitadamente os fondos. 

D. Alexander Doval Expósito (PP) sinala que non teñen problema en engadir
á  Amtega  na  moción  aínda  que  esta  foi  deseñada  como unha  plataforma
loxística e non para  implementar  a  banda ancha,  e  ten pouco persoal.  En
canto ao Plan E considera que os fondos que van vir da Unión Europea tería
que ir non tanto a inversión pública se non ao impulso do sector privado. 

Intervén o Sr. Alcalde quen afirma que en relación á observación realizada
por D. José Manuel Mirás Pulleiro cada grupo trae as mocións que considera
oportuno  e  vostede,  dito  con  toda  cordialidade,  ten  todo  o  dereito  de
debatelas ou non. 

Non existindo mais intervencións o Sr. Alcalde somete a votación a moción e
o Pleno por:

Votos a favor: trece ( 6 do PSdeG-PSOE; 4 do PP; 2 de OR e 1 do BNG). 
Votos en contra: ningún ( 0 votos ).
Abstencións: ningunha ( 0 votos ) adopta o seguinte acordo:

1º Trasladar ao Ministerio de Asuntos Económicos e Transformación Dixital
e á Amtega a nula ou insuficiente conectividade nos núcleos de poboación do
Concello de Oroso.
2º Instar ao Ministerio de Asuntos Económicos e Transformación Dixital e á
Amtega para que, no territorio galego e no marco das súas competencias,
priorice o despregamento de banda larga nas zonas brancas das entidades de
poboación menos poboadas, así como nas zonas que non están catalogadas
como “zonas brancas” na listaxe elaborada polo dito Ministerio pero que o
son de facto, así como dote tamén de cobertura ás zonas que non dispoñen

nin tan sequera de servizos básicos de telefonía móbil, como áreas de maior
risco  de  fenda  dixital,  e  teña  en  conta  as  achegas  dos  concellos  como
institucións máis próximas á realidade e mellor coñecedoras das necesidades
do seu territorio.
3º Instar ao Ministerio de Asuntos Económicos e Transformación Dixital e á
Amtega,  para  que  no  marco  das  súas  competencias  proceda,  á  maior
brevidade, ao despregamento de redes de banda ancha e telefonía móbil nos
núcleos  de  poboación  do  noso  concello  para  asegurar  así  unha  correcta
provisión das necesidades de comunicación propias, eliminar a fenda dixital e
as barreiras e desigualdades que xorden entre a poboación dependendo do seu
lugar de residencia.”
5.2.-Moción presentada polos grupos municipais do PSdeG-PSOE e BNG
de Oroso sobre a situación da Sanidade Pública galega e no Concello de
Oroso.

 Non existindo intervencións en relación á urxencia da moción o Sr. Alcalde
somete a votación e o Pleno por:

Votos a favor: trece ( 6 do PSdeG-PSOE; 4 do PP; 2 de OR e 1 do BNG). 
Votos en contra: ningún ( 0 votos ).
Abstencións: ningunha ( 0 votos ) aproba a urxencia da moción.

Logo de ver o contido da moción:

“A  sanidade  pública  xa  non  gozaba  de  boa  saúde  antes  da  pandemia.
Despois de máis dun ano de pandemia podemos presumir do noso sistema
sanitario so grazas ao traballo impagable e incansable dos seus e das súas
profesionais en canto á atención.

A modificación da Lei de Saúde de Galicia, ante a que xa pesa un recurso de
anticonstitucionalidade  por  entender  que  se  introducen  restricións  e
limitacións  aos  dereitos  fundamentais  (que  so  poden  ser  ditados  pola
lexislación estatal) é a mostra da intención do goberno galego de sobrepoñer
o  recorte  dereitos  fundamentais  por  encima  da  tarefa  de  realizar  unha
planificación adecuada para saír da crise sanitaria actual. É a mostra de
que o goberno galego, unha vez máis, pretende lexislar aquelo que non lle
corresponde e deixa valeiras as responsabilidades de xestión que si son da
súa competencia.

O Concello de Oroso conta cun Centro de Saúde moderno e adaptado a
realidade  do  concello  e  a  súa  veciñanza  e  usuarios,  mesmo  esta  a  ser
referente dando cobertura a prácticas de enfermería e medeciña.  

No  Concello  de  Oroso  xa  vimos  de  presentar  moitas  iniciativas  para
conseguir mellorar a calidade do nos Centro de Saúde . é certo que con estas
demandas  puidemos  conseguir  o  “novo  facultativo  “,  mais  é  certo  que
precisa de moitas melloras no aspecto de servizos e dotación de persoal.

É  preciso  elaborar  un  Plan  Urxente  para  a  Recuperación  do  Sistema
Sanitario  Público  de  Galicia  que  permita  unha  maior  calidade  na
sanidade ,sendo preciso consensuar un novo “mapa sanitario” que permita
os/as usuarios/as de poboacións limítrofes acudir os centros de saúde mais
próximos o que significaría unha maior cobertura e calidade dos servizo.

 Polo anteriormente exposto, o pleno do Concello de Oroso acorda instar a
Xunta de Galiza:

- A reabrir de forma inmediata os centros de atención primaria para
consultas e atención aos doentes limitando as consultas telefónicas
aos  trámites  para  os  que  foron  creados  e  que  non  precisen  da
consulta do persoal profesional médico.

-  A posta en marcha do Mapa Sanitario que permita a usuarios de
poboacións limítrofes  acudir  o  Centro de Saúde de Sigueiro con
todas as garantías de servizos e mesmo de asistencia domiciliaria,
así mesmo poder dar servizo de atención do centro polas tardes.

- Incrementar  o  número  de  profesionais  sanitarios  reforzando  nas
modalidades de

o Saúde bucodental
o Fisioterapia
o Traballador/a Social 

Servizos que mellorarían a calidade de vida da veciñanza  que  en concellos
da comarca de similares características xa están a ser postos en marcha”

Toma a palabra D. Antonio Leira Piñeiro (PSdeG-PSOE) quen afirma que é
para facer unha reflexión do que está a pasar coa sanidade pública galega
aínda que nos imos centrar no Concello de Oroso. 

Considera  que  algunhas destas  demandas  xa se están  poñendo en  marcha
noutros concellos como por exemplo en Ordes que xa ten un novo traballador
social  ou xa está  anunciado en Santa Comba ou en Padrón concellos  que
ademais están minorando en poboación.

Intervén D. José Manuel Mirás Pulleiro (OR) quen afirma que no fondo da
moción están de acordo. Tamén quere engadir que o Sergas comezou a poñer
unha unidade de saúde mental en Ordes e o que estamos pedindo é que xa
que non se pon en Oroso e que os veciños de Oroso poidan ter acceso a tal

unidade. Na presentación do servizo o Sergas indicou que lle darían servizo a
Trazo, Tordoia etc...pero non a Oroso. 

D.  Alexander  Doval  Expósito  (PP) afirma que lle  gustaría  poder estar  de
acordo coa moción pero xa no primeiro parágrafo se di unha afirmación coa
que non está de acordo como é que a sanidade pública non gozaba de boa
saúde. Considera que están moi ben en España e so fai falla ver o que lle
pasou por exemplo a Portugal durante a pandemia. Igualmente non sabe cal
ou cales  son as limitacións que ten a Lei de Sanidade Pública de Galicia
cando outras comunidades autónomas gobernadas polo PSOE están a levar a
aprobación leis parecidas. Podemos dicir que en Oroso temos un bo centro
médico. O do quinto facultativo a realidade é que o pedimos todos os grupos
políticos  pero  o  certo  e  que  no  lo  concederon  porque  se  incrementou  a
poboación e non tanto pola forza que se puidera realizar  desde os grupos
municipais  pedíndoo.  En  canto  ao  tema  da  atención  telemática,  estou  de
acordo que non suple a atención presencial en todos os casos, hai casos para
os que si serve pero outros non. 
En  canto  ao  segundo  punto  da  moción,  hai  moitos  veciños  de  concellos
conlindantes que veñen ao centro de saúde de Oroso. En Galicia existen 450
centros de saúde. Trazo ten 2 centros de saúde por exemplo, que facemos? Os
pechamos  e  os  veciños  de  Trazo  que  veñan  a  Oroso?  Probablemente  ao
PSOE de Trazo non lle  gustaría  que se peche un centro de saúde do seu
concello.  Entende que  certas  reivindicacións  quedan  ben  no papel  pero  a
realidade as veces é diferente.
En  canto  á  demanda  de  ter  mais  especialidades  en  Oroso,  claro  que  as
queremos pero se agora a Xunta de Galicia destina 4 euros de cada 10 do seu
orzamento a sanidade,  non cremos que é agora o momento de pedir tal e
como está a situación. En canto ao tema do departamento de saúde mental de
Ordes quere sinalar que el chamou á xerencia e lle explicaron que era para
aqueles concellos que forman parte do PAC de Ordes e que Oroso non forma
parte xa que está no de Santiago. 

Intervén Dª. Isabel Fernández Gallego (BNG) considera que é necesario que
se recuperen canto antes as consultas presenciais e igualmente engadiría á
moción á solicitude dun xeriatra e tamén contar cun servizo de xinecoloxía xa
que  somos  un  concello  con  moitas  mulleres,  xente  nova  e  moitas
embarazadas. 

O Sr. Alcalde toma a palabra para sinalar que o Sr. Doval afirma que non é o
momento de pedirlle á Xunta de Galicia mais esforzos económicos pero ese
argumento se podería aplicar a todo e polo tanto se podería aplicar tamén á
anterior moción e nela se falaba de pedirlle ao Ministerio cartos para a banda
ancha. Considera que o momento é sempre que exista demanda.

D. Antonio Leira Piñeiro (PSdeG-PSOE) pregúntase se é o momento para
poñer  o servizo  en  Ordes  pero  non en  Oroso  ou  comprometelo  en  Santa
Comba pero non en Oroso. Claro que é a Xunta quen debe priorizar. Cando
falamos de presencialidade loxicamente teñen que ser os profesionais os que

determinen onde é necesario esa atención presencial. As receitas por exemplo
se poden seguir dando por teléfono. Non lle compete a eles dicir quen ten que
perder un centro médico noutro concello, simplemente o que estamos dicindo
é que Oroso necesita outro mapa sanitario.

D. José Manuel Mirás Pulleiro (OR) considera que temos un sistema sanitario
estatal que podemos sentirnos orgullosos, en Galicia 4 de cada 10 euros do
orzamento  se  destinan  a  sanidade.  Que  se  pode  mellorar,  sempre.
Simplemente quere reiterar que se poda incluír a posibilidade de solicitar que
os veciños de Oroso poidan usar o servizo de asistencia mental de Ordes. 

D. Alexander Doval Expósito (PP) quere reiterar que non está de acordo co
primeiro  parágrafo  da  moción.  En  canto  á  intervención  de  Dª.  Isabel
Fernández Gallego, está de acordo en que se poderían solicitar tamén esas
especialidades pero todos queremos todo de todo e iso tampouco pode ser. En
canto á comparación que fixo o Sr. Alcalde disto coa solicitude da banda
ancha considera que non é comparable xa que neste último caso estamos a
falar da inversión de fondos europeos que non ten nada que ver coa inversión
en sanidade pública. Quere reiterar que se Trazo trae aos veciños ao centro
médico de Oroso, se tería que pechar algún dos dous centros médicos cos que
conta Trazo, e que D. Antonio Leira Piñeiro é Deputado Provincial e tamén
algo terá que mirar pola comarca. En canto ao tema de atención no centro
médico polas tardes, cando veu o quinto facultativo falamos coa Xerente da
Área Sanitaria para dicirlle que era a oportunidade para abrir o centro médico
pola tarde e dixo que pola súa parte non tiña problema ningún pero que había
unha serie de médicos que so eran de quenda da mañá e polo tanto algún dos
catro médicos existentes tería que renunciar a isto para vir pola tarde. O novo
facultativo non tería esa limitación e podería prestar servizos pola tarde pero
non pode estar el so.

O Sr. Alcalde afirma que pola súa parte non teñen ningún tipo de problema
en incluír a solicitude realizada por Oroso Renovable. 

Non existindo mais intervencións o Sr. Alcalde somete a moción incluíndo a
proposta de Oroso Renovable a votación e o Pleno por:

Votos a favor: trece ( 6 do PSdeG-PSOE; 4 do PP, 2 de OR e 1 do BNG).
Votos en contra: ningún ( 0 votos ).
Abstencións: ningunha ( 0 votos ) adopta o seguinte acordo:

Instar a Xunta de Galiza:

- A reabrir  de forma inmediata os  centros  de atención primaria para
consultas e atención aos doentes limitando as consultas telefónicas
aos  trámites  para  os  que  foron  creados  e  que  non  precisen  da
consulta do persoal profesional médico.

-  A posta  en  marcha  do  Mapa  Sanitario  que  permita a  usuarios  de
poboacións  limítrofes  acudir  o  Centro  de  Saúde de  Sigueiro  con
todas as garantías de servizos e mesmo de asistencia domiciliaria,
así mesmo poder dar servizo de atención do centro polas tardes.

- Incrementar  o  número  de  profesionais  sanitarios  reforzando  nas
modalidades de

o Saúde bucodental
o Fisioterapia
o Traballador/a Social

 
- Solicitar ao Sergas que permita que os veciños e veciñas do Concello

de Oroso poidan ser atendidos na recentemente creada unidade de
saúde mental ubicada no Concello de Ordes.

Servizos que mellorarían a calidade de vida da veciñanza  que  en concellos
da comarca de similares características xa están a ser postos en marcha”

6.-Rogos e preguntas.

Toma a palabra D. José Manuel Mirás Pulleiro (OR) quen solicita que a ver
se é posible que as comisións e os Plenos se poden ser telemáticos sobre todo
cando son de pouca duración. 

D. Alexander Doval Expósito (PP) solicita que se é posible se instale unha
marquesiña en Senra.  Igualmente na senda peonil  de Porto Avieira existe
unha  fonte  que  ten  filtracións  e  que  existen  varias  lastras  que  están
levantadas. Sinala que outra das cuestións que lle comentou varias persoas
era a posibilidade de abrir o centro de maiores, é certo que é un local non moi
ventilable, pero se podería buscar un emprazamento axeitado para as persoas
maiores sobre todo que están soas a fin de que teñan un local de reunión
sobre todo agora que parece que as cousas xa van mellor e se trata de xente
que maioritariamente xa está vacinada. 

O Sr. Alcalde, a Marquesiña se ten que mirar onde pode haber espazo para a
súa colocación. En canto ao tema do local da terceira idade temos que esperar
un  pouco  porque  as  cousas  aínda  están  como  están,  consideramos  que
debemos deixar  pasar  o verán e ver  como van as cousas coa pandemia e
temos pensado iniciar as actividades en outubro pero temos que ser prudentes
coa situación.
En canto ao tema das sesións telemáticas, tomamos nota e o estudiaremos.

E non sendo outro o obxecto da presente sesión a Sra. Alcaldesa en funcións
da por rematada a mesma levantándose a sesión cando son as 10:35 horas do

día sinalado ao comezo da presente acta que asina dixitalmente o Secretario
da  Corporación  para  dar  fe  da  mesma co  visto  e  prace  do  Sr.  Alcalde  –
Presidente.

O Alcalde - Presidente O Secretario.
Luís Rey Villaverde     Federico Suárez Cancelo. 

